
1 Pie

1 Se mwen menm, Pyé, apot Jezikri, k'ap ekri
let sa a pou nou tout ki fe pati pep Bondye te
chwazi a men k'ap viv tankou etranje, gaye nan
peyi Pon, Galasi, Kapados, Lazi ak Bitini.

2 Se Bondye Papa a ki te chwazi nou dapre
plan li te fe davans lan. Gremesi Sentespri li a,
li mete nou apa pou li pou n' obeyi Jezikri, pou
san Jezikri ki koule pou nou an ka mete nou nan
kondisyon pou sevi Bondye. M'ap mande Bondye
pou nou resevwa anpil benediksyon ak keé poze.

3 Ann fe Iwanj Bondye, Papa Jezikri, Seye nou
an. Paske, nan ké sansib li, li ban nou lavi anko
le li te fé Jezikri leve soti vivan nan lanmo a. Sa
fé nou viv ak anpil espwa.

4 N'ap tann le pou n' resevwa eritaj Bondye a,
eritaj ki p'ap janm pouri, ki p'ap janm sal, ni ki
p'ap janm pedi freche I', eritaj li sere pou nou
nan syel la.

5 Paske nou menm nou gen konfyans nan li,
Bondye ap pwoteje nou ak pouvwa li jouk la

delivre nou jan sa pral pareét akle nan dénye tan
an.
6 Sa fé nou kontan anpil, menm si koulye a nou

blije gen lapenn anpil pou yon ti tan, avék tout
kalite eprév n'ap sibi yo.

7 Paske, konfyans nou se tankou 10 li ye. Yo
blije pase 10 a, ki yon bagay perisab, nan dife pou
we si ' bon. Konsa tou, konfyans nou ki gen plis
vale pase 10 a gen pou pase anba eprev tou, pou

nou ka resevwa lwanj, one ak respe 1é Jezikri va
paret.

8 Nou renmen ', atout nou pa te we I'; nou
gen konfyans nan li, atout nou pa we 1' koulye
a. Konsa, nou kontan ak yon kontantman nou
pa ka esplike men ki merite lwanj;,

9 paske nou jwenn sa nou t'ap chache le nou te
kwe a: delivrans pou nanm nou.

10 Pwofet yo te chache anpil, yo te fouye anpil
pou yo te ka konnen ki jan Bondye t'ap delivre
nou. Yo te di davans ki kalite favé Bondye tapral

fe nou. _ .
11 Lespri Kris la ki te nan yo te fé yo konnen

davans tou sa Kris la tapral soufri, ansanm ak
lwanj ki t'ap tann li apre sa. Men, yo t'ap chache
konnen tou kile ak nan ki sikonstans sa tapral
rive.

12 Se konsa, Bondye fé yo konnen sévis yo t'ap
fe 1e yo te bay mesaj la, se pa t' pou yo, men pou
nou. Gremesi moun k'ap anonse nou bon nouvel
la, avek pouvwa Sentespri ki soti nan syeél la, nou
konnen bagay sa yo koulye a, bagay ata zanj yo
ta renmen konprann.

13 Se poutet sa, konnen byen sa nou pral fe.
Mete tét nou an plas. Mete tout espwa nou
nan benediksyon nou pral resevwa lé Jezikri va
pareét.

14 Tankou timoun obeyisan, pa kite move lanvi
nou te genyen nan tan lontan yo mennen lavi
nou anko, tankou anvan le nou pa t' konn
Bondye.

15 Okontre, nan tou sa n'ap fe, se pou nou bon
net, tankou Bondye ki rele nou an bon nét tou.

16 Paske, men sa ki ekri nan Liv la: Se pou nou
bon net, paske mwen menm, mwen bon net.

17 Si 1é n'ap lapriye nou rele Bondye: Papa, li
menm Kki p'ap gade sou figi moun men k'ap jije
tout moun menm jan dapre sa yo fé, se pou nou
viv ak krentif pou Bondye pandan ti tan ki rete
pou nou pase sou te a.

18 Bondye wete nou nan lavi san sans nou te
resevwa nan men zanséet nou yo. Nou konnen sa
li te peye pou sa. Se pa t' avek bagay ki ka pedi
valé yo tankou lajan ak 10.

19 Men, se avek gwo ofrann san Kris la ki te
koule 1¢ li te ofri tet li tankou yon ti mouton san

defo ni ankenn enfimite. . _
20 Bondye te chwazi I' pou sa depi anvan li te

kreye tout bagay. Men, se nan dénye tan sa yo li
vin parét pou byen nou.

21 Gremesi Kris la, nou gen konfyans nan
Bondye ki te fe 1' leve soti vivan nan lanmo, nan
Bondye ki te ba 1' lwanj. Konsa, nou mete tout
konfyans nou ak tout espwa nou nan Bondye.

22 Koulye a, lé n'ap obeyi verite a, nou nan
kondisyon pou nou fé sevis Bondye, pou nou sa
gen yon renmen sensé pou fre yo. Se sak fe, se
pou nou yonn renmen lot ak tout ke nou, ak tout

fos nou. . . o
23 Gremesi pawol Bondye a ki yon pawol vivan

epi ki la pou tout tan, nou resevwa yon 1ot lavi.
Fwa sa a, nou pa soti nan yon jém ki ka mouri,
men nan yon jém ki pa ka mouri.

24Jan sa ekri nan Liv la: Moun, se tankou zeb
yo ye. Tout bel ou we yo bel la, se tankou fle zéb
la yo ye. Zéb la chech, fle a tonbe.

25 Men, pawol Bondye a la pou tout tan. Se
pawol sa a bon nouvél la te pote ban nou.

2

1 Se poutet sa, derasinen tout mechanste ki
te nan lavi nou. Sispann bay manti, sispann fe
ipokrizi, sispann fé jalouzi ak tripotaj.

2 Tankou timoun ki fenk féet, se pou nou kriye
déyeé bon lét san dekoupe ki soti nan Bondye, pou
nou kapab grandi, pou nou kapab fin delivre net.

3 Paske, nou deja goute Met la, nou we jan li

bon.
4 Pwoche vin jwenn Seyé a, li menm ki woch

vivan an. Moun te voye li jete paske pou yo li te
san vale. Men, li gen anpil vale pou Bondye Kki te
chwazi li.

5 Nou menm tou, tankou woch vivan, Kkite
Bondye sévi ak nou pou bati kay li a ak pouvwa
Sentespri, pou nou ka sevi 1' tankou pret k'ap
viv pou li. Konsa, gremesi Jezikri, n'a ofri bay
Bondye ofrann ki soti nan ké nou, ofrann ki pou
fe I' plezi.

6 Se poutet sa nou jwenn sa ekri nan Liv
la: Men li, mwen mete yon woch nan mitan
peyi Siyon, yon woch kwen mwen menm mwen
chwazi epi ki gen anpil vale. Moun ki mete
konfyans yo nan li p'ap janm soti wont.

7 Pou nou menm ki mete konfyans nou nan
woch la, woch la gen anpil vale. Men, pou moun
ki pa mete konfyans yo nan li, sa ki ekri nan Liv
la pral rive vre: Woch moun ki t'ap bati yo te
voye jete a, se li menm ki tounen woch ki kenbe
kay la.

8Se yon woch k'ap fé moun bite, yon gwo woch
k'ap fé yo tonbe. Yo bite, paske yo pa koute pawol
la. Enben, se sa ki te sere pou yo.

9 Men nou menm, nou se yon ras Bondye
chwazi, yon bann pret k'ap sevi Wa a, yon
nasyon k'ap viv apa pou Bondye, yon pép li
achte. Li fé tou sa pou n' te ka fe tout moun
konnen bél bagay Bondye te fe yo, Bondye ki
rele nou soti nan fenwa a pou nou antre nan bel
limye li a.

10 Anvan sa, nou pa t' menm yon nasyon. Men
koulye a, nou se pep Bondye a. Anvan sa, Bondye
pa t' gen pitye pou nou. Koulye a, li gen pitye pou
nou.

11 Zanmi m' yo, men sa m'ap mande nou. M'ap
pale ak nou koulye a tankou ak moun ki etranje,
ki depasaj sou late: Se pou nou kenbe tet ak tout
egzijans lache a k'ap goumen kont nanm nou.

12 Se pou nou gen yon bon kondit nan mitan
moun sa yo ki pa konn Bondye. Konsa, lé y'ap
pale nou mal, lé y'ap di se yon bann malfekte
nou ye, y'a gen pou yo rekonet tout byen n'ap fe
a, y'a fé lwanj Bondye lé la vin jije yo.

13 Soumeét devan tout otorite lezom etabli. Fe
sa pou Bondye. Soumet devan wa a, paske se li
ki pi gwo chef.

14 Soumet devan majistra yo, paske wa a voye
yo pou peni tout moun k'ap fe mal, pou fe lwanj
tout moun k'ap fe byen.

15 Paske, Bondye vle pou n' fe sa ki byen, pou
n' ka féemen bouch moun sa yo ki pa konn anyen,
ki san konprann.

16 Se pou nou viv tankou moun ki gen tout



1 Pié 2:17 Vi 1 Pié 2:25

libéte yo. Men, nou pa dwe pran libéte sa a sévi
yon kouveéti pou nou fé sa ki mal. Se pou nou viv
tankou moun k'ap sevi Bondye.

17 Se pou nou bay chak moun respe li merite.
renmen tout fré nou yo, gen krentif pou Bondye,
respekte wa a.

18 Nou menm domestik yo, nou féet pou soumet
devan met nou yo avek tout respée yo merite. Pa
selman devan met ki bon yo, mét ki gen bon ké
yo, men devan met ki gen karakte difisil yo tou.

19 Bondye va beni nou, si, le y'ap fé nou soufri
pou sa nou pa fé, nou sipote lafliksyon an paske
nou konnen se sa Bondye vle.

20 Ki lwanj ki gen nan sa si nou sipote 1é y'ap
maltrete nou pou sa nou fe ki mal? Men, si le
nou fé byen, nou sipote tou sa y'ap fé nou soufri
poutét byen nou fe a, sa se yon beél bagay devan
Bondye.

21 Se pou sa menm Bondye te rele nou, paske
Kris la te soufri pou nou. Li kite yon egzanp pou
nou Swiv pye pou pye.

22Lipat'janm fé ankenn peche. Ankenn manti
pa t' janm soti nan bouch li.

23 Le yo t'ap joure I, li pa t' reponn. Le yo
t'ap maltrete 1', li pa t' mennase pesonn. Men,
li renmeét koz li nan men Bondye k'ap jije tout
bagay san patipri.

24 Kris la te pote peche nou yo nan ko li sou
bwa a, pou nou te kapab mouri annegad peche,
pou nou te ka viv dwat devan Bondye. Li te kite
yo maltrete I' pou I' te ka geri nou.

25 Nou te tankou mouton ki te pedi bann yo.

Men, koulye a, nou tounen vin jwenn Kris la ki
gado nou, k'ap veye sou nanm nou.

3

1Menm jan an tou, nou menm medam, soumet
devan mari nou. Konsa, si gen nan mari nou yo
ki pa kwé nan Bondye, kondit nou kont pou fé yo
kwe, san n' pa janm bezwen louvri bouch nou,

2 paske y'a we jan nou viv byen, jan nou
respekte yo.

3 Nou pa bezwen fé ko nou bél ak bagay moun
ka we, tankou 1é n'ap fe anpil kwafi estradodene,
le n'ap mete kantite bijou an 10 ak kantite rad ki
koute che sou nou.

4 Okontre, se sa ki nan ke nou ki tout belte nou,
yon belte ki p'ap janm pase. Se pou nou gen yon
karakté dou, yon karakté poze. Se sa ki gen vale
devan Bondye.

5 Nan tan lontan, se konsa medam Kki t'ap viv
pou Bondye yo te fe tet yo bél: yo te mete espwa
yo nan Bondye, yo te soumet devan mari yo.

6 Se konsa Sara te ye. Li te soumet devan
Abraram jouk pou li te rele I' mét. Nou menm
tou, medam, nou se pitit Sara, si nou fe sa ki byen
san nou pa pe anyen.

7Menm jan an tou, nou menm mari, nan tout
bagay se pou nou viv byen ak madanm nou paske
yo pi féb pase nou. Ba yo tout respé yo merite,
paske yo menm tou y'a resevwa menm lavi avek
nou tankou yon fave nan men Bondye. Konsa,
anyen p'ap antrave lapriye nou.

8 Pou fini, nou tout nou dwe dako yonn ak 1ot,
se pou nou gen menm santiman yonn pou lot.

Se pou nou yonn renmen lot tankou fre ak se, se
pou nou gen bon ké, san logeéy.

9 Pa rann moun mal pou mal, jouman pou
jouman. Okontre, 1é konsa, mande benediksyon
pou yo, paske se benediksyon Bondye te pwomeét
pou I' ban nou 1é li te rele nou an.

10 Paske: Si yon moun vle jwi lavi a, si ' anvi
pase kek bon kade sou late, se pou ' kenbe lang
li pouI' pa pale moun mal. Se pou 1' veye bouch
li pou I' pa bay manti.

11 Se pou I' sispann fé sa ki mal, se pou 1' fe sa
ki byen. Se pou l' chache viv byen ak moun. Se
poul' fé sa li kapab pou li viv byen ak tout moun.

12 Paske, Bondye veye sou moun k'ap mache
dwat devan li. Li tande yo lé y'ap lapriye nan
pye I'. Men, l'ap vire do bay moun k'ap fe sa ki
mal.

13 Ki moun ki ka fé nou mal si se byen ase nou

vle fe? _ . . . .
14 Men, si nou rive soufri poutet byen nou fe,

konsidere sa tankou yon benediksyon. Nou pa

bezwen pé moun, nou pa bezwen toumante tét
nou pou anyen.

15 Sel bagay, se pou nou rekonét se Kris la ki
Seyé a nan ke nou. Se pou n' toujou pare pou n'
defann tet nou chak fwa yon moun mande nou
esplikasyon sou espwa nou gen nan ke nou an.

16 Men, fé sa avek douse ak tout respe. Kenbe
konsyans nou pwop. Konsa, moun k'ap pale nou
mal poutét bon kondit nou gen nan Kris la, se yo
menm ki va wont pou pawol yo te di le yo t'ap
joure nou an.

17 Se volonte Bondye pou nou fé sa ki byen.

Menm si nou gen pou n' soufri, li pa vle nou fé
sa ki mal.

18 Paske, Kris la menm mouri yon sel fwa pou
peche nou yo, li p'ap janm mouri anko. Li menm
ki t'ap mache dwat devan Bondye, li mouri pou
moun ki pa t'ap mache dwat yo, pou I' te ka
mennen nou bay Bondye. Li te mouri nan ko
I', men ak pouvwa Lespri Bondye a, li leve vivan
anko.

19 Ak pouvwa menm Lespri a, li te al preche
nanm ki nan prizon yo.

20 Se nanm moun ki nan tan lontan te derefize
kweé nan Bondye. Se te sou tan Noe. Le sa a,
Bondye t'ap tann ak pasyans pandan Noe t'ap fe
gwo batiman an. Nan batiman sa a, se kek moun
selman, wit moun antou, ki te sove nan dlo a.

21 Pou nou menm, dlo sa a kanpe pou dlo
batém lan k'ap delivre nou koulye a. Batem
lan, se pa yon bagay k'ap wete kras sou ko nou.
Men, se yon angajman nou pran devan Bondye
ak yon konsyans san repwoch. Bondye sove nou
gremesi Jezikri ki te leve soti vivan nan lanmo,

22 ki moute nan syel la, ki chita sou bo dwat
Bondye kote I'ap domennen sou tout zanj yo, sou
tout chef yo ak sou tout otorite yo.

4

1 Se poutet sa, menm jan Kris la te soufri nan
ko li, nou menm tou se pou nou pare pou n' soufri
menm jan an tou. Paske, 1¢ yon moun soufri nan
ko 1i, li pa gen anyen pou l' we ak peche anko.

2Se pou li viv ti rés tan li gen poul' viv sou té a
dapre egzijans volonte Bondye, pa dapre egzijans

lache.
3 Paske, nan tan lontan, nou te gen kont tan

nou pou n' te fé tou sa moun ki pa konnen
Bondye yo ap fe. Lé sa a, nou t'ap viv nan
libétinaj, nan lanvi, nan bwe tafya, nan deboch,
nan banboch, nan sevi zidol, bagay lalwa defann

nou fe.
4 Koulye a, moun sa yo twouve sa dwol déske

nou pa fe bann ak yo anko nan tout eksé sa yo.
Se poutet sa, y'ap pale nou mal.

5> Men, yo gen pou yo rann kont bay Bondye ki
deja pare pou jije ni moun ki vivan yo ni moun
ki mouri yo.

6 Se pou sa menm yo te anonse bon nouvel la
bay moun ki mouri yo. Konsa, si 1é yo te sou
laté yo te tonbe anba jijman Bondye tankou tout
moun, koulye a yo ka viv nan pouvwa Lespri
Bondye a, jan Bondye vle I' 1a.

7 Tout bagay pret pou fini. Se pou nou kenbe
téet nou anplas, veye ko nou pou n' ka lapriye.

8 Anvan tout bagay, se pou nou yonn renmen
lot anpil. Paske, lé nou renmen, sa fé Bondye
padonnen anpil peche.

9 Se pou nou yonn resevwa lot lakay nou san
plenyen.

10 Chak moun dwe pran kado Bondye ba yo
a pou yo rann lot yo sévis. Konsa, tankou bon
jeran, n'a pran kado Bondye yo, ki dives kalite,
n'a fe yo travay.

11 Si yon moun ap pale, se pou 1' pale tankou
si se te pawol Bondye li t'ap di. Si yon moun ap

rann sevis, se pou li fé 1' ak fos Bondye ba li.
Konsa, nan tout bagay lwanj lan va pou Bondye,
gremesi Jezikri. Se pou Jezikri tout lwanj ak tout
pouvwa pou tout tan. Ameén.

12 Fré m' yo, nou pa bezwen sezi devan gwo
eprev sa yo k'ap tonbe sou nou tankou yon gwo
dife. Nou pa bezwen konprann sa se yon bagay
estwodeneé k'ap rive nou la a.

13 Okontre, fé ke n' kontan. Paske, menm jan
nou patisipe nan soufrans Kris yo, konsa tou n'a
kontan net ale le gwo pouvwa Kris la va paret.

14 Si yo joure nou paske n'ap swiv Kris la,
konsidere sa tankou yon benediksyon. Paske,
Lespri ki gen gwo pouvwa a, Lespri Bondye a
nan nou.

15 Mwen swete pou pesonn nan nou pa gen pou

li soufri paske li te touye moun, osinon paske li
te fé sa ki mal, osinon paske li te foure bouch li
nan zafe ki pa gade li.

16 Men, si yon moun ap soufri paske se kretyen
li ye, li pa bezwen wont pou sa. Okontre, se pou
li fe lwanj Bondye deske li pote non Kris la.

17 Paske, dat la rive pou jijman Bondye a
konmanse. L'ap konmanse ak moun ki nan kay
Bondye a anvan. Si li konmanse ak nou, nou pa
bezwen mande sak pral rive moun sa yo ki pa
koute bon nouvel Bondye a.

18 Tankou sa ekri nan Liv la: Si moun k'ap viv
dwat devan Bondye yo pa fasil pou sove, nou pa
bezwen mande sa k'ap rive moun ki pa kwe nan
Bondye yo, moun k'ap viv nan peche yo.

19 Se poutet sa, moun k'ap soufri paske se sa
Bondye vle pou yo a, se pou yo pa sispann fe

sa ki byen, se pou yo renmet nanm yo nan men
Bondye ki kreye yo, epi ki p'ap lage yo.

S

1 Mwen menm ki yon chef reskonsab, m'ap
pale koulye a ak chéef reskonsab ki nan mitan nou
yo. Mwen menm Kki te wé jan Kris la te soufri a,
mwen pral patisipe tou nan bél pouvwa Bondye
ki gen pou pareét la.

2Men sa m'ap di nou: Tankou gado, se pou nou
swen bann mouton Bondye ki sou kont nou an.
Pa fe sa tankou si se fose y'ap fose nou. Men, fe
1' paske nou vle fé sa Bondye vle. Pa fe travay la
tankou si se deye lajan nou ye. Men, fe I' ak tout
ké nou.

3Pa fé menm jan ak chéf k'ap maltrete moun
ki sou kont yo. Okontre, se pou nou tounen yon
egzanp pou mouton yo.

4 Konsa, 1é gran gado a va parét, n'a resevwa
yon kouwon ki p'ap janm fennen: n'a resevwa
lwanj Bondye.

5> Menm jan an tou, nou menm jennjan yo, se
pou nou soumet devan chef reskonsab yo. Nan
tout rapo nou yonn ak 1ot, se pou nou soumet
devan Bondye. Paske Bondye pran pozisyon kont
moun ki gen 1ogey. Men, moun ki soumet devan
I', 1i ba yo fave li.

6 Se poutet sa, soumeéet nou devan Bondye ki

gen pouvwa, konsa la leve nou 1é pou I' leve nou
an.

7 Lage tout tet chaje nou yo ba li, paske l'ap
pran swen nou.

8 Kenbe tet nou anplas, rete sou prigad nou.
Paske dyab la, lenmi nou an, ap veye nou tankou
yon lyon ki move, k'ap chache moun pou I

devore. o
9Kanpe fém nan konfyans nou, kenbe tet ave I',

paske nou konnen 1ot fré nou yo ki nan lemonn
ap soufri menm soufrans ak nou.
10 Men, apre n'a fin soufri yon ti tan, Bondye li

menm va rann nou bon net, la kenbe nou fém,
la ban nou fos, 'ap fé nou kanpe san brannen.

Paske Bondye bay tout kalite fave. Se li menm
ki te rele nou, gremesi Kris la, pou n' te patisipe
nan pouvwa li ki p'ap janm fini.

11 Se pou li tout pouvwa a, depi tout tan ak pou

tout tan. Amen. L
12 Se avek konkou fré Silven, yon nonm serye

dapre sa mwen konnen, m'ap ekri nou let sa a,
pou m' ka ankouraje nou, pou m' fé nou konnen
jan fave Bondye pou nou an se yon bagay ki vre.

Kenbe fém nan li. _ _ .
13 Legliz Bondye chwazi nan lavil Babilon lan

voye bonjou pou nou, ansanm ak Mak, pitit
mwen an. o _
14 BO pa nou, yonn di 16t bonjou pou mwen,

yonn bo 10t tankou fré ak fre. Mwen mande pou
nou tout k'ap viv ansanm nan Kris la, pou nou
gen ké poze.

